
Ail Adolygiad o’'r Datganiad Technegol Rhanbarthol: Datganiad
Cydweithio Is-Ranbarthol

Am beth mae’r adroddiad yn sé6n?

Mae’r Datganiad Cydweithio Is-Ranbarthol DRAFFT, gwelwch Atodiad 1, wedi'i baratoi
ar y cyd gan Gyngor Sir Ddinbych, Cyngor Sir y Fflint a Chyngor Bwrdeistref Sirol
Wrecsam i ddangos bod y tri awdurdod lleol yn ymrwymedig i gydweithio mewn
perthynas a chyflenwad mwynau agreg yn unol &’r ffigyrau dosrannu isranbarthol ar
gyfer tywod a gro, a cherrig mal fel y nodir yn Ail Adolygiad o’r Datganiad Technegol
Rhanbarthol (Datganiad Technegol Rhanbarthol 2).

Beth yw'r rheswm dros lunio’r adroddiad hwn?
Pwrpas yr adroddiad hwn yw darparu gwybodaeth gefndir i Aelodau ar baratoi
Datganiad Cydweithio Is-Ranbarthol DRAFFT, ac i geisio derbyn eu cefnogaeth ar
gyfer cydweithio gydag awdurdodau yn seiliedig ar y ddogfen honno.

Beth yw’r Argymhellion?

Bod yr Aelodau yn cefnogi cydweithio gyda’r awdurdodau yn isranbarth gogledd
ddwyrain Cymru mewn perthynas & chyflenwad mwynau agreg drwy gymeradwyo’r
Datganiad Cydweithio Is-Ranbarthol Drafft (gwelwch Atodiad 1).

Rhoddir pwerau dirprwyedig i Aelod Arweiniol Cynllunio, Diogelu'r Cyhoedd a
Chymunedau Mwy Diogel ddelio & materion golygyddol h.y. diwygiadau ansylweddol,
i'r Datganiad Cydweithio Is-Ranbarthol DRAFFT petai angen diwygiadau o'r fath o

ganlyniad i argymhellion gan Sir y Fflint neu Wrecsam, ar 6l cwblhau’r adroddiad hwn.

Manylion yr Adroddiad

Ar 26 lonawr 2021 cefnogodd Gyngor Sir Ddinbych Ail Adolygiad o’r Datganiad
Technegol Rhanbarthol. Mae Datganiad Technegol Rhanbarthol 2 yn rhagamcanu’r
galw am agregau i'r dyfodol er mwyn i Awdurdodau Cynllunio Lleol gynllunio datblygiad
mwynau mewn ffordd gymesur a rheoledig. Mae’n darparu argymhellion strategol ar
gyfer pob Awdurdod Cynllunio Lleol o ran eu dosraniadau ac yn nodi’r tebygolrwydd o
ddyraniadau newydd, a all fod angen eu cynnwys yn y CDLI nesaf i ddiwallu’r galw

disgwyliedig yn ystod cyfnod y cynllun perthnasol ac i'r dyfodol.

At ddibenion cynllunio mwynau strategol, mae Datganiad Technegol Rhanbarthol 2 yn
sefydlu cyfres o isranbarthau yng Nghymru wedi’u seilio ar nifer o ffactorau, fel math o
fwynau, patrymau cyflenwi, symud agregau cyn lleied & phosibl neu ardaloedd
marchnad nodedig. Mae siroedd Dinbych, y Fflint a Wrecsam yn ffurfio is-ranbarth
‘Gogledd Ddwyrain Cymru’ ac mae siroedd Conwy, Gwynedd ac Ynys Mon, ac

Awdurdod Parc Cenedlaethol Eryri, yn ffurfio is-ranbarth ‘Gogledd Orllewin Cymru’.

Mae mwynau yn gwneud cyfraniad pwysig at ffyniant y wlad ac ansawdd bywyd. Mae
cymdeithas wedi dod i ddibynnu ar ddeunyddiau crai, a’r cynnyrch sy’n deillio ohonyn
nhw, ar gyfer sawl agwedd ar fywyd pob dydd. Fodd bynnag, fedrwch chi ond gweithio
efo nhw yn y mannau lle cewch chi nhw. Gan nad yw’r dosraniad na’r safon yn unffurf,

mae’n rhaid mewnforio neu allforio mwynau rhwng ardaloedd awdurdod lleol.

Mae Datganiad Technegol Rhanbarthol 2 (gwelwch baragraff 1.27) yn cyflwyno
gofyniad i bob Awdurdod Cynllunio Lleol yn yr isranbarthau i baratoi Datganiad
Cydweithio Is-Ranbarthol. Bydd y datganiad hwn yn sicrhau bod y dosraniadau is-
ranbarthol cyffredinol, fel y nodir yn y ddogfen ar gyfer pob sir, yn cael eu cyflawni yn
ogystal & chael eu defnyddio fel tystiolaeth hanfodol i ddangos y bydd y CDLI a
fabwysiadwyd (neu’r CDLI nesaf) yn darparu’r angen a aseswyd yn wrthrychol ar gyfer

mwynau yn ystod cyfnod y cynllun.

Bydd unrhyw ddatganiad cydweithio rhanbarthol yn ystyriaeth gynllunio berthnasol wrth
benderfynu ar geisiadau cynllunio. Nid yw’n debygol y bydd yn elfen derfynol a bydd yn
cael ei ystyried ochr yn ochr a nifer o ffactorau gwahanol megis amwynder preswyl,
ansawdd aer a seinwedd, effaith weledol ac ar dirwedd, traffig a chludiant, effeithiau
hydrolegol/hydrogeolegol, ac unrhyw effaith ar fioamrywiaeth a rhwydweithiau

ecolegol.

Mae calchfaen a thywod o ansawdd uchel a gro ar gael yn is-ranbarth gogledd ddwyrain
Cymru. Mae Atodiad 2 yn cynnwys map sy’n dangos y dosbarthiad rhanbarthol o
fwynau agreg, lleoliad chwareli gweithredol ac anweithredol ac AHNE Bryniau Clwyd a

Dyffryn Dyfrdwy, lle ceir rhagdybiaeth yn erbyn datblygiadau mwynau newydd.

Er nad yw’r Datganiad Cydweithio Is-Ranbarthol yn cynnwys unrhyw gynnig safle-
benodol, mae’n amlygu manteision posibl ymrwymo i gydweithio gydag awdurdodau
wrth asesu’r angen am ddyraniadau safle newydd yn y CDLI Newydd. Er enghraifft,
bydd swm y mwynau sydd ar gael yn llai mewn adolygiadau dilynol o'r Datganiad
Technegol Rhanbarthol a bydd y ffigyrau dosrannu yn newid yn unol &’r cyfraddau
cynhyrchu, banciau tir a'r galw disgwyliedig. Efallai y bydd yn rhaid i Sir Ddinbych
ddarparu dyraniad ar gyfer tywod a gro fel canlyniad adolygiad nesaf y Datganiad
Technegol Rhanbarthol. Os nad oes modd diogelu dyraniadau safleoedd newydd o
fewn ei ffiniau, bydd yn rhaid i'r Cyngor edrych ar argaeledd tywod a gro mewn
Awdurdod Cynllunio Lleol cyfagos a dibynnu’'n fawr ar ymrwymiad ei gymdogion i
gydweithio. Nid yw’r Datganiad Cydweithio Is-Ranbarthol yn darparu safle ynddo’i hun
ond bydd Sir Ddinbych yn gallu ymgysylltu'n gadarnhaol gyda Sir y Fflint a/neu
Wrecsam i fynd i'r afael &'r broblem. Bydd yr un egwyddor yn berthnasol i gyflenwad
cerrig mal yn is-ranbarth gogledd ddwyrain Cymru.

Dylid adolygu’r Datganiad Cydweithio Is-Ranbarthol ochr yn ochr & chyhoeddi Trydydd
Adolygiad o’r Datganiad Technegol Rhanbarthol, fel y nodir yn Adran 4 y Datganiad
Cydweithio Is-Ranbarthol drafft (Atodiad 1).

Mae Sir y Fflint a Wrecsam wedi ymrwymo i gydweithio at ddibenion cwrdd & ffigyrau
dosrannu is-ranbarthol Datganiad Technegol Rhanbarthol 2. Bydd y Datganiad
Cydweithio Is-Ranbarthol drafft (Atodiad 1) yn cael ei gyflwyno i Grwp Strategaeth

Gynllunio Cyngor Sir y Fflint a Bwrdd Gweithredol Cyngor Bwrdeistref Sirol Wrecsam
i'w gymeradwyo ar 8 Ebrill 2021 ac 11 Mai 2021 yn y drefn honno. Mae swyddogion yn
gofyn am bwerau dirprwyedig i Aelod Arweiniol Cynllunio, Diogelur Cyhoedd a
Chymunedau Mwy Diogel Cyngor Sir Ddinbych i gytuno ar fan ddiwygiadau
ansylweddol i'r ddogfen ddrafft, os digwydd i Sir y Fflint a/neu Wrecsam gynnig

newidiadau o’r fath yn eu penderfyniadau.

Sut mae’r penderfyniad yn cyfrannu at y Blaenoriaethau

Corfforaethol?

Ym mis Gorffennaf 2019 datganodd Gyngor Sir Ddinbych Argyfwng Hinsawdd ac
Ecolegol. Gall cydweithio rhwng awdurdodau ym maes cyflenwad mwynau osgoi’r
angen i gyflwyno chwareli newydd yn y sir ac, yn nes ymlaen, gwarchod cynefinoedd a
rhwydweithiau ecolegol. Mae cyflenwad cyson o fwynau agreg yn cynorthwyo’r
diwydiant adeiladu i ddarparu cartrefi sydd wir eu hangen ar gyfer pobl leol ac yn

cefnogi gwaith cynnal a chadw ffyrdd.

Faint fydd hyn yn ei gostio a sut y bydd yn effeithio

ar wasanaethau eraill?
Ni cheir costau yn sgil cefnogi cydweithio rhwng awdurdodau.
Beth yw prif gasgliadau’r Asesiad o’r Effaith ar Les?

Nid yw Asesiad o’r Effaith ar Les wedi’i gynnal gan fod y penderfyniad yn ymwneud ag
ymrwymiad y Cyngor i gydweithio gydag awdurdodau eraill; ac nid polisi na phrosiect
penodol i'r Cyngor. Hefyd, nid yw'r Datganiad Cydweithio Is-Ranbarthol yn cynnwys
unrhyw gynnig na cham gweithredu penodol. Bydd y gwaith o weithredu’r ddogfen yn
cael ei wneud drwy fecanweithiau eraill e.e. penderfyniad Pwyllgor Cynllunio neu
baratoadau Cynllun Datblygu Lleol, a fydd yn destun gofynion Deddf Llesiant
Cenedlaethau’r Dyfodol (Cymru) 2015.

Pa ymgynghoriadau sydd wedi’u cynnal gyda Chraffu ac

eraill?

Mae Datganiad Technegol Rhanbarthol 2 a'r cydweithio rhwng awdurdodau wedi’i
drafod yn eang mewn sawl cyfarfod o'r Grwp Cynllunio Strategol (Hydref 2020,
Tachwedd 2020 a Mawrth 2021). Gwahoddwyd yr Aelodau i fynegi barn ar sawl fersiwn
o’r cytundeb, gan gynnwys y dewis i wrthod unrhyw fath o gydweithio rhwng
awdurdodau. Daethant i'r casgliad mai'r Datganiad Cydweithio Is-Ranbarthol drafft
(Atodiad 1) yw'r dewis a ffefrir i ar gyfer cydweithio gydag awdurdodau mewn perthynas
a gofynion Datganiad Technegol Rhanbarthol 2.

Datganiad y Prif Swyddog Cyllid
Nid oes costau disgwyliedig ynghlwm wrth gefnogi’r cydweithio rhwng awdurdodau

ond os ceir unrhyw gost yna bydd yn rhaid ei hariannu yn defnyddio cyllidebau

refeniw presennol y gwasanaeth.

Parisgiau sydd ac a oes unrhyw beth y gallwn ei wneud

I'w llethau?

10.1 Mae yna risg y gallai Cyngor Sir y Fflint neu Gyngor Bwrdeistref Sirol Wrecsam

11.

ddibynnu ar Sir Ddinbych i fantoli unrhyw ddiffyg yn y cyflenwad o fwynau yn eu
hardaloedd gweinyddol, ac y daw’r Datganiad Cydweithio Is-Ranbarthol yn ystyriaeth
berthnasol wrth benderfynu ar geisiadau cynllunio sy’n ymwneud ag unrhyw chwarel
yn Sir Ddinbych. Fodd bynnag, mae Polisi Cynllunio Cymru (Rhifyn 11), paragraff
5.14.16, yn rhoi dyletswydd ar Awdurdodau Cynllunio Lleol i gytuno ar ddull ar y cyd
gydag awdurdodau cyfagos os yw'r cyfyngiadau amgylcheddol yn rhy bwysig neu
argaeledd adnoddau mwynol ymarferol yn rhy gyfyngedig i roi polisi banc tir unigol ar

waith.

Pwer i wneud y Penderfyniad

11.1 Atodiad 2(b), Adran 13 Cyfansoddiad y Cyngor.



